BULETINI

QERSHOR



Nderohet me homazhe martiri Uran Amérllahu

Kryetari i Komunés sé Lipjanit, z. Imri Ahmeti, sé bashku me
bashképunétorét e tij, né nderim té 25-vjetorit té rénies sé nxénésit té
shkollés fillore “Ibrahim Banushi” né Shalé, Uran Amérllahu, kané béré
homazhe dhe kané vendosur bugeta me lule né shenjé pérkujtimi prané
pllakés pérkujtimore té Uranit, i cili u vra nga forcat serbe né Ditén
Ndérkombétare té Fémijéve né Grykén e Shalés.

“Ky nderim tregon pérkushtimin toné institucional pér té mos harruar té
kaluarén dhe pér té vlerésuar larté veprat e atyre qé kané dhéné jetén pér
liri. Tregon qarté se liriné nuk e kemi fituar lehté, pér té cilén kemi
sakrifikuar shumé pér té arritur deri kétu ku jemi”, ka théné Kryetari
Ahmeti

Lavdi gjithé martiréve!

1 Qershori - Dita Ndérkombétare e FéEmijéve

Né sheshin “Adem Jashari”, me mbéshtetjen e Komunés
sé Lipjanit, po shénohet Dita Ndérkombétare e Fémijéve
me aktivitete té shumta dhe festive. Né sheshin e qytetit
té Lipjanit po zhvillohen aktivitete té ndryshme qé
synojné ta béjné kété dité sa mé té vecanté.



Komuna e Lipjanit pérfituese nga Granti i
Pérformances pér Mjedis té Pastér

Nénkryetari i Komunés sé Lipjanit z. Diamant Bytyqi sé bashku me
drejtorin e shérbimeve publike, mbrojtje dhe shpétim z. Burim Rrustemi,
né Ditén Ndérkombétare té Mjedisit, kané pranuar donacion 117
Kontejneré metalik 1.1m3 dhe 1100 Kontejner plastik 120 L, né kuadér té
skemés nga Gara pér Mjedis té Pastér dhe Granti i Pérformancés
Komunale nga MMPHI, ku Komuna e Lipjanit éshté pérfituese edhe né
kéte vit.

Nénkryetari Bytyqi, gjaté nénshkrimit té késaj marréveshje, ka theksuar
se kéto pajisje do té jené né shérbim té qytetaréve lipjanas por edhe njé
lehtésim né grumbullimin e mbeturinave nga njésisia operative e
Pastrimit né Lipjan.




Nderohet me homazhe Heroi Lulzim Llugiqi

Kryesuesi i Kuvendit Komunal té Lipjanit, z. Daut Azemi, sé
bashku me bashképunétoré, ka béré homazhe dhe ka vendosur
buqgeté me lule prané lapidarit té Déshmorit té Kombit Lulzim
Llugiqi, me rastin e 25-vjetorit té rénies sé tij.

Me kété rast, kryesuesi Azemi theksoi se liria e Kosovés nuk
éshté fituar lehté pa sakrificén e déshmoréve tané, té cilét
luftuan pér njé Kosové té liré dhe té pavarur. Ne nuk do té
kishim institucionet qé kemi sot, andaj duhet té punojmé dhe
té ndértojmé vendin toné né ményré qé amanetin e té rénéve
ta jetésojmé.

Fillojné dégjimet publike pér Kornizén Afatmesme Buxhetore
pér periudhén 2025-2027

Me qgéllim té pérfshirjes sé qytetaréve né procesin e vendimmarrjes, Komuna e Lipjanit ka
filluar sot dégjimet publike pér planifikimin e buxhetit pér Kornizén Afatmesme Buxhetore
(KAB) 2025-2027.

Takimet e para jané mbajtur né sallén e Kuvendit té Komunés sé Lipjanit, me pjesémarrjen e
anétaréve té Kuvendit Komunal, Komitetit pér Politiké dhe Financa, Komitetit pér Komunitete
dhe komiteteve té tjera. Mé pas, diskutimet kané vazhduar me pérfaqésuesit e Shoqatave té
Grave, Shoqérisé Civile, Personave me Aftési té Kufizuara, Shoqatave té té Rinjve, Klubeve
Sportive, Fermeréve dhe banoréve té qytetit té Lipjanit.

Drejtori pér Buxhet dhe Financa, z. Latif Ramadani, ka theksuar se qarkorja e paré buxhetore
pércakton kufijté fillestaré pér pérgatitien e planifikimit té shpenzimeve pér KAB pér
periudhén 2025-2027. Kufijté pérfundimtaré do té pércaktohen né qarkoren e dyté buxhetore,
bazuar né nevojat e drejtorive dhe prioritetet e qytetaréve, té cilat do té adresohen gjaté
dégjimeve publike.Gjaté takimeve té sotme, u trajtuan céshtje té ndryshme qé lidhen
drejtpérdrejt me nevojat e qytetaréve té Lipjanit.



Takimet e dégjimeve publike pér Kornizén Afatmesme
Buxhetore pér periudhén 2025-2027 kané vazhduar edhe
né fshatin Sllovi, me qgéllim té pérfshirjes sé qytetaréve né
procesin e vendimmarrjes.

Drejtori pér Buxhet dhe Financa z. Latif Ramadani, prezantoi
buxhetin e Komunés sé Lipjanit para qytetaréve té Sllovis, duke u
béré thirrje atyre qé té parashtrojné kérkesat e tyre pér t'u pérfshiré
né planifikimin e buxhetit komunal.

Gjaté kétij takimi, qytetarét e Sllovis shprehén kérkesat e tyre, té
cilat ndérlidhen drejtpérdrejt me nevojat specifike té fshatit Sllovi.

Drejtoria pér Shéndetési dhe Pérkujdesje Sociale ka organizuar
diskutim publik pér Hartimin e Planit té Veprimit pér Personat
me Aftési té Kufizuara.

Me kété rast Nénkryetari i Komunés sé Lipjanit z. Diamant Bytyqi, theksoi angazhimin e
komunés pér té zhvilluar shérbime qé adresojné nevojat specifike té personave me
aftési té kufizuara.

"Dokumente té tilla synojné gjithmoné harmonizimin e bashképunimit té ngushté
ndérmjet institucioneve, komunitetit lokal dhe organizatave joqeveritare, pér té
siguruar qé ¢do veprim té jeté drejtpérdrejt i lidhur me nevojat e personave me aftési té
kufizuara," ka théné Nénkryetari Bytyqi.

Ai vlerésoi gjithashtu pérkushtimin e Kryetarit Imri Ahmeti  pér pérfshirjen dhe
integrimin e personave me aftési té kufizuara né té gjitha sferat e jetés publike. Né
qytetin e Lipjanit infrastruktura éshté pérmirésuar ndjeshém, duke ndértuar pjerrinat e
nevojshme qé lehtésojné lévizjen e personave me aftési té kufizuara deri te shérbimet
institucionale.




Po vazhdojné dégjimet publike pér Kornizén Afatmesme
Buxhetore pér periudhén 2025-2027, me qéllim té pérfshirjes sé
kérkesave té qytetaréve né planifikimin buxhetor.

Komuna e Lipjanit ka vazhduar mbajtien e dégjimeve pér planifikimin e
Kornizés Afatmesme Buxhetore 2025-2027 me banorét e fshatrave Dobrajé e
Madhe dhe Krojmir.

Drejtori pér Buxhet dhe Financa, z. Latif Ramadani, para té pranishméve
fillimisht ka prezantuar buxhetin e Komunés sé Lipjanit dhe pastaj-ka hapur
diskutimin me qytetarét pjesémarrés pér t'u njohur pér sé aférmi me kérkesat
dhe prioritetet konkrete té qytetaréve té kétyre fshatrave, né ményreé qé ato té
pérfshihen né planifikimet buxhetore.

Takimet pér dégjimet publike pér Kornizén Afatmesme Buxhetore vazhdojné
edhe nesér né fshatin Gracké e Vjetér.




Mbahet edicioni i treté i panairit P-GJASHT né Lipjan

Me mbéshtetjen e Komunés sé Lipjanit, né shénimin e Dités sé
Shkollés né SHFMU “Véllezérit Frashéri” u mbajt edicioni i treté i
panairit tradicional té Gjuhés, Artit, Shkencés dhe Teknologjisé (P-
GJASHT).

Kryetari i Komunés sé Lipjanit z. Imri Ahmeti, deklaroi se panaire té
tilla meritojné mbéshtetje institucionale.

“Mbéshtetja e aktiviteteve si P-GJASHT éshté njé investim i vlefshém
né té ardhmen e fémijéve tané dhe né zhvillimin e komunitetit toné,
duke i nxitur ata té jené mé aktivé dhe kérkues pér pérvoja té reja,”
ka théné kryetari Ahmeti.




Me rastin e 25-vjetorit té Clirimit té Komunés sé Lipjanit, kryetari i
Komunés z. Imri Ahmeti, sé bashku me bashképunétorét e tij, kané
béré homazhe dhe kané vendosur bugeta me lule prané bustit té
komandantit legjendar “Adem Jashari”.

Kryetari Ahmeti theksoi réndésiné historike té késaj dite pér qytetaret e
Lipjanit dhe gjithé kombin shqgiptar.
"Sot pérulemi me respekt dhe mirénjohje té thellé pér té gjithé déshmorét
dhe heronjté tané té cilét sakrifikuan jetén e tyre pér liriné dhe pavarésiné
e Kosovés. Neve na mbetet qé té punojmé fort pér ta ndértuar vendin toné
Ppér njé té ardhme mé té miré pér té gjithé qytetarét tané," ka théné kryetari
i Komunés sé Lipjanit z. Imri Ahmeti.
Ai shprehu mirénjohje té thellé pér té gjithé ata qé luftuan dhe sakrifikuan
pér liriné dhe pavarésiné e Kosovés.




PERKUJTIMORE PER MARTTR =
KOMUNES SE Lipga~

Me aktivitete té shumta u shénua 25-vjetori i Clirimit
Komunés sé Lipjanit

Nén patronatin e Kryetarit té Komunés sé Lipjanit z. Imri Ahmeti, né
Qendrén e Kulturés "Tahir Sinani" u organizua Akademia Solemne né
nderim té 25-vjetorit té Clirimit té Komunés sé Lipjanit.

Kryetari i Komunés sé Lipjanit z. Imri Ahmeti, theksoi réndésiné e késaj dite
té vecanté, e cila shénon njé nga ngjarjet mé té réndésishme né historiné e
qytetit té Lipjanit.

"Pér qytetarét e Lipjanit, 12 Qershori 1999 mbetet dita mé e madhe, mé e
lumtur dhe e paharruar. Kjo nuk éshté njé daté e zakonshme kalendarike,
por njé ngjarje e réndésishme ndér vitet e ekzistencés popullore pértej
kufirit té shtetit amé," ka théné kryetari Ahmeti.




Koncert Festiv pér nder té 25-vjetorit té ¢lirimit té
Komunés sé Lipjanit

Mbrémjen e pérmbyllém me Koncertin Festiv pér té
shénuar 25-vjetorin e Clirimit té Komunés sé Lipjanit. Me
njé atmosferé festive e cila u krijua nga kéngétari lipjanas
Hanefi Murati dhe kéngétari i mirénjohur Asim Gashi, i cili
publikut lipjanas i dhuroi emocione té vegcanta me
interpretimin e kéngéve qé e béné madhéshtore festén e
25-vjetorit té clirimit.

Urime Dita e Clirimit, Lipjan!

Kryetari i Komunés sé Lipjanit, z. Imri Ahmeti, ka
marré pjesé né hapjen e ekspozités né bibliotekén e
qytetit nga fotografi i njohur Arian Mavriqi, i
mbéshtetur nga Komuna e Lipjanit.

Hapja e késaj ekspozite me peizazhe té mrekullueshme té
Kosovés, té cilat shpérfaqgin dhe zbulojné thesaret
natyrore té Kosovés, ishte pjesé e aktiviteteve té 12
Qershorit, Dités sé Clirimit té Komunés sé Lipjanit.

Mbahet Seancé Solemne né shénim té 14 qershorit,

Dités sé Déshmoréve té Komunés sé Lipjanit

Shénimin e késaj dite pérfaqésuesit e Komunés sé Lipjanit té priré nga Kryetari
z. Imri Ahmeti, e nisén me homazhe dhe nderime te shtatorja e Komandantit
Legjendar Adem Jashari né sheshin e qytetit té Lipjanit. Mé pas vazhduan me
seancén solemne né sallén e Kuvendit té Komunés.

Kryetari i Komunés sé Lipjanit z. Imri Ahmeti, né njé fjalé rasti para té
pranishméve theksoi réndésiné e késaj dite né kalendarin_e ngjarjeve té
komunés, duke kujtuar dhe nderuar sakrificén sublime té déshmoréve-dhe
martiréve.

“Eshté detyré e jona té kujtojmé dhe té nderojmé sakrificén e déshmoréve,
sepse ata na lané trashégiminé e cmuar té lirisé sé vendit toné. Kété
trashégimi jemi té detyruar ta ruajmé dhe ta transmetojmé me krenari dhe
pérgjegjési tek gjeneratat e reja,” ka théné kryetari Ahmeti.




Me mbéshtetjen e Komunés sé Lipjanit, né Grykén e Shalés
u realizua aktiviteti "Kujtesa Kolektive e Luftés sé viteve
1998-1999".

Né kété aktivitet pér nder té 14 Qershorit, Dités sé Déshmoréve, mori pjesé
kryetari i Komunés sé Lipjanit z. Imri Ahmeti, sé bashku me bashképunétoré,
theksoj se kujtesa kolektive éshté themeli mbi té cilin ndértohet identiteti dhe
e ardhmja e kombit.

"Kujtesa kolektive éshté mé shumé se njé mbamendje e sé kaluarés ajo éshté
njé angazhim qé ne i béjmé vetes dhe brezave té ardhshém pér té mos harruar
kurré até qé ka ndodhur né Kosové. Ky aktivitet na fugizon dhe na pérkujton
momentet té cilat i kemi kaluar si shoqéri dhe té cilat asesi nuk duhet té
harrojmé sakrificén e atyre qé dhané jetén pér liriné toné dhe pér pérgjegjésiné
qé kemi pér té ndértuar njé té ardhme mé té ndritur pér vendin toné," ka théné
kryetari Ahmeti.



Nénkryetari i Komunés sé Lipjanit z. Diamant Bytyqi sé
bashku me bashképunétoré dhe anétarét e Késhillit
organizativ té turneut “lbrahim Krasniqi” kané béré
homazhe dhe kané vendosur bugeta me lule prané varrit té
Déshmorit Ibrahim Krasniqi né Smallushé, né kujtim té
jetés dhe veprés sé tij.

Lavdi!




Kryetari i Komunés sé Lipjanit z. Imri Ahmeti, né emér té
institucioneve komunale, ju uron té gjithé qytetaréve té
Lipjanit festén e Kurban Bajramit!

Té nderuar qytetaré,

Né kété dité té vecanté té Kurban Bajramit, déshiroj t’ju uroj
gézim, paqe dhe begati. Le té jeté kjo festé njé mundési pér té
reflektuar mbi vlerat e sakrificés, dashurisé dhe solidaritetit qé
na bashkon.

Le té festojmé sé bashku me familjaré e migq.

Gézuar Kurban Bajramin!

LA

Né sallen e Kuvendit té Komunés sé Lipjanit, u mbajt sesion informues nga
Organizata “Iniciativa pér Zhvillimin e Bujqésisé sé Kosovés” (IADK) me
mbéshtetje nga DRC lidhur me projektin “Fuqizimi i Komuniteteve Rurale
pérmes Zhvillimit té Bujqésisé”, ky projekt do té zbatohet né Komunén e
Lipjanit dhe do té mbéshtesé komunitetin RAE (rom, ashkali dhe egjiptian)
dhe grupet e tjera joshumicé.

Nénkryetari pér Komunitete né Komunén e Lipjanit z.Lulzim Qerimi dhe
drejtori pér Bujqési dhe Zhvillim Rural z. Rexhep Rexhepi sé bashkue me
pérfaqésuesit e projektit kané dhéné informata té detajuara rreth
aktiviteteve té projektit dhe mundésive té aplikimit.

Projekti ofron grante, trajnime praktike né fushén e bujqésisé, punésim né
marréveshje me kompani té ndryshme dhe trajnime pér té optimizuar
performancén né vendin e punés.



Nénkryetari i Komunés sé Lipjanit z. Diamant Bytyqi, sé bashku
me kryesuesin e Kuvendit z. Daut Azemi, kané pritur né takim
anétarin e Bordit té “Astronomy Outreach of Kosova”, z. Bujar
Mehmeti, i cili i njoftoi rreth ceremonisé solemne té hapjes sé
Observatorit dhe Planetariumit Kombétar té Republikés sé
Kosovés.

Bujar Mehmeti éshté njé i ri me shumé potencial nga Babushi i Lipjanit, i
cili ka pérfunduar studimet né Hungari dhe aktualisht éshté kandidat pér
doktoraturé né Fiziké Mjekésore né Universitetin e Wisconsin-Madison,
SHBA. Kryetari i Komunés z. Imri Ahmeti, e ka nderuar me mirénjohje pér
arritjet e tij té larta akademike.




Kryetari i Komunés sé Lipjanit z. Imri Ahmeti, sé bashku me
bashképunétorét, ka pritur né takim Ministrin e Mbrojtjes
té FSK-sé z. Ejup Magedonci.

Kryetari Ahmeti fillimisht falénderoi ministrin pér vizitén né
Komunén e Lipjanit dhe shprehu gatishmériné pér bashképunim né
té gjitha fushat ku Ministria e Mbrojtjes ka nevojé.

"Sigurisht qé éshté e nevojshme té krijohen plane té tilla té cilat
ndihmojné né reagimin ndaj situatave emergjente dhe té sigurisé,
andaj ne si institucion jemi té hapur pér té bashképunuar né ¢do
iniciativé apo koncept qé ka pér qéllim pérmirésimin dhe aftésimin
pér té vepruar né situata emergjente apo té jashtézakonshme," tha
kryetari Ahmeti.

Kryetari i Komunés sé Lipjanit z. Imri Ahmeti, ka pritur né takim
klubin e volejbollit Skénderbeu, té cilét jané shpallur Kampioné té
Volejbollit né Kosové pér grupmoshat U-14 dhe U-16.

Kryetari Ahmeti u shpreh i lumtur pér suksesin e arritur né garat e volejbollit si klub e po
ashtu edhe né garat shkollore, duke theksuar réndésiné e kétij suksesi pér qytetarét e
Lipjanit.

"Lipjani éshté me fat qé ka njé rini kaq té shéndetshme dhe aktive né sport, ¢do sukses i
¢do ekipi jo vetém qé na bén krenar neve si institucione, por me kété krenohen gjithé
lipjanasit. Lipjani tashmé éshté njé prej qyteteve qé konkurron me qytetet e médha né
té gjitha fushat sportive dhe kjo mé gézon shumé qé té rinjté tané po angazhohen né
aktivitete sportive dhe po korrin vazhdimisht suksese,” tha Kryetari Ahmeti, duke u
shprehur qé ¢do ekip gé i sjell Lipjanit suksese té tilla do ta keté mbéshtetjen
institucionale.

Pérfaqésuesit e KV Skénderbeut falénderuan Kryetarin Ahmeti pér mbéshtetjen e
vazhdueshme dhe prezantuan trofeté me té cilét jané shpallur Kampioné té Volejbollit
né Kosové pér grupmoshat U-14 dhe U-16.




Kryetari Ahmeti ka mbajtur takim publik me qytetaré
Kryetari i Komunés sé Lipjanit, Imri Ahmeti, né sallén e Kuvendit Komunal ka
mbajtur takim publik me qytetaré, té cilét i ka njoftuar pér punén e
gjashtémujorshit té paré té vitit 2024 té qeverisjes lokale ku bashkérisht kané
diskutuar pér té gjitha projektet, té arriturat dhe sfidat gjaté késaj periudhe.
Kryetari Imri Ahmeti éshté shprehur i kénaqur me dinamiken e investimeve
kapitale e cila po shénon njé rritje né bazé té planifikimit, ku aktualisht jané
duke u zhvilluar né teren 44 projekte investime vetanake nga komuna dhe
projekte té tjera sé bashku me partner. Gjithashtu Kryetari Ahmeti tha se
projekte té shumta kapitale jané proces té publikimi, vlerésimit dhe lidhjes s
kontratave dhe shumé shpejté do té filloj implementimi i tyre.

Po ashtu, Kryetari Ahmeti, ka potencuar se té hyrat e pérgjithshme vetanake
deri né fund té muajit maj ka arritur té realizohet mbi 53.44 % me theks té
vecanté ka pérmendur té hyrat e realizuara nga tatimi né proné qé deri mé
tani éshté realizuar 42.61% nga planifikimi pér vitin 2024.




Vendosen 35 kamera té sigurisé né Maguré

Kryetari i Komunés sé Lipjanit z. Imri Ahmeti, theksoi réndésiné e kétij projekti
peér qytetarét e Magurés, i cili do té ndikojé né rritjen e sigurisé.

"Vendosja e kamerave té sigurisé né Maguré éshté njé hap i domosdoshém pér
té siguruar njé mjedis mé té sigurt pér banorét. Kjo iniciativé do té ndihmojé né
parandalimin e veprave té kundérligishme dhe njéherésh do té keté impakt né
rritjen e sigurisé," tha Kryetari Ahmeti.

Kamerat e sigurisé jané instaluar né pikat kyce, duke pérfshiré hyrjet dhe
daljet kryesore, zonat publike, si dhe afér objekteve institucionale.
Pérfaqésuesit e organizatés Center for Education and Development of
Environment (CEDE) e kané falénderuar Komunén e Lipjanit pér
bashképunimin e ofruar né realizimin e kétij projekti dhe projekteve té tjera qé
do té realizohen né Maguré.

Ndérsa stacioni i Policisé sé Kosovés né Maguré do té keté qasje té
drejtpérdrejté né pamjet e kamerave pér té monitoruar situatén.




Drejtori i Infrastrukturés z. Sead Aliu me bashképunétorét e
tij nga afér kané pércjell punimet pérfundimtare té rrugés
Bashkim Krasniqi né qytetin e Lipjanit e cila lidh rrugén
Haradin Bajrami me rrugén Haxhi Klecka.

Pérveq asfaltimit té késaj rruge punimet finale jané duke u
zhvilluar edhe me rregullimin e infrastrukturés pércjellése si:
ndricimin publik, trotuarin, drunjte dekorativ si dhe sinjalizimin
rrugor.



KPF zhvilloi punimet e mbledhjes sé 27-té me radhé

Komiteti pér Politiké dhe Financa (KPF), udhéhequr nga Kryesuesi
i Kuvendit z. Daut Azemi, ka mbajtur mbledhjen e 27-té me radhé,
ku jané diskutuar té gjitha pikat e rendit té dités té parapara pér
kété mbledhje.

Pas prezantimeve dhe diskutimeve pér secilén piké, anétarét e
KPF-sé aprovuan dhe rekomanduan té gjitha pikat pér mbledhjen
e ardhshme té Kuvendit té Komunés, e cila do té mbahet té
premten, mé 28 qershor 2024.



Komiteti pér Komunitete ka zhvilluar punimet e mbledhjes
sé 27-té me radhé

Né sallén e takimeve né Komunén e Lipjanit, éshté mbajtur
mbledhja e 27-té e Komitetit pér Komunitete (KK), udhéhequr nga
kryesuesi i komitetit z. Skender Bikliqi, ku jané shqyrtuar té gjitha
pikat e rendit té dités.

Gjaté késaj mbledhjeje zyrtari kryesor financiar ka dhéné
informata lidhur me kornizén buxhetore té komunés sé Lipjanit.
Né té njéjtén kohé, anétarét e KK-sé shqyrtuan céshtje té
ndryshme qé prekin komunitetet qé jetojné né komunén e
Lipjanit.

Kuvendi i Komunés sé Lipjanit ka aprovuar Kornizén
Afatmesme Buxhetore pér vitet 2025-2027

Gjaté dités sé sotme, Kuvendi i Komunés sé Lipjanit, udhéhequr
nga Kryesuesi z. Daut Azemi, ka zhvilluar punimet e mbledhjes sé
31-té me radhé, né té cilén u aprovuan pikat e rendit té dités té
cilat ishin té propozuara pér kété seancé.

Kryetari i Komunés sé Lipjanit, z. Imri Ahmeti, gjaté késaj seance
ka dhéné sqarime pér té gjitha pyetjet dhe ¢éshtjet e ngritura nga
anétarét e Kuvendit té Komunés.

